
Қосу арқылы банктік қызмет көрсету шарты ережелерінің №2 қосымшасы  

 

КЛИЕНТКЕ АҒЫМДАҒЫ ШОТТАР АШУ ЖӘНЕ ЕСЕП-КАССАЛЫҚ ҚЫЗМЕТ 

КӨРСЕТУ ТАЛАПТАРЫ 

 

1. ЖАЛПЫ ЕРЕЖЕЛЕР  
1.1. Банк Клиентке осы Ағымдағы шоттар ашу және есеп-кассалық қызмет көрсету 

талаптарына (бұдан былай – Есеп-кассалық қызмет көрсету талаптары) сәйкес ағымдағы 

шот (-тар) (бұдан былай – Шот) ашады және Клиенттің пайдасына келіп түскен ақшаны 

қабылдауға, Клиентке немесе үшінші тұлғаларға тиісті ақша сомаларын аудару/беру 

туралы Клиент өкімдерін орындауға, Қазақстан Республикасы заңнамасының 

талаптарын сақтай отырып, осы Есеп-кассалық қызмет көрсету талаптарымен 

қарастырылған басқа қызметтерді ұсынуға міндеттенеді. 

1.2. Клиент осы Есеп-кассалық қызмет көрсету талаптарымен қарастырылған тәртіпте 

және талаптарда операция жүргізілетін кезде қолданылатын Банк Тарифтеріне сәйкес 

Банк ұсынған қызметтерді төлеуге міндеттенеді. 

1.3. Есеп-кассалық қызмет көрсету талаптары және Клиент тиісті түрде толтырып, қол 

қойған Есеп-кассалық қызмет көрсету талаптарына Қосылу туралы өтініш бірге Клиент 

пен Банк арасында жасалған Ағымдағы банктік шот шарты (бұдан былай – АБШШ) 

болып табылады. 

1.4.  Клиентке ағымдағы шот ашу күні АБШШ жасалған күн болып табылады. 

1.5. АБШШ нөмірі ашылатын ағымдағы шот нөміріне сәйкес келеді. 

1.6. Банк Есеп-кассалық қызмет көрсету талаптарына Қосылу туралы Өтінішті 

Клиенттен Банк қабылдаған жерде ағымдағы шот ашады және кейіннен қызмет 

көрсетеді. 

 

2. ЧЕКТЕРДІҢ ПАЙДАЛАНЫЛУ ТАЛАПТАРЫ 

2.1. Клиент Есеп-кассалық қызмет көрсету талаптарының осы бөліміне сәйкес чек беру 

арқылы Шоттағы ақша сомасының қалдығы шегінде Шоттан төлемдер төлеуге, ұлттық 

валютада қолма-қол ақша алуға құқылы. 

2.2. Банк қол қою үлгілері мен мөр таңба көрсетілген құжатқа/қол қою үлгісі бар құжатқа 

сәйкес Клиенттің уәкілетті өкілдері қолдарын қойған, Банк белгілеген нысандағы 

Клиенттің өтініші бойынша Клиентке чек кітапшасын береді. Банк беретін чек 

кітапшаларында 25 немесе 50 бланк бар. Тараптар Банк Клиенттің өтініші бойынша бір 

уақытта бірнеше чек кітапшасын бере алады деп келіседі. 

2.3. Чек күшінде болатын мерзім жазып берілген күнге қарамастан, жазып берілген 

келесі күннен бастап 10 (он) күнтізбелік құн құрайды. 

2.4. Чек жазып бергенде Клиент міндетті: 

 чек бланктерінің нөмірлер кезектілігін сақтауға; 

 чек сомасын санмен және жазумен көрсетуге, бұл орайда жазумен көрсетілетін 

сома міндетті түрде жол басынан бас әріппен басталуы керек, «теңге» сөзі бос 

орын қалдырылмай жазумен көрсетілген сомадан кейін көрсетілуі керек, «тиын» 

сөзі чекте көрсетілмейді, сома санмен және жазумен жазылғаннан кейін қалған 

бос орын екі сызықпен сызылады; 

 чек жазып берілген күнді көрсетуге (күн мен жыл – санмен, ай – жазумен); 

 чекті бір түсті шарикті қаламмен немесе сиямен қолмен 

толтыруға/толтырылуын қамтамасыз етуге;  

 «төлеңіз» сөзінен кейін графада атына чек жазып берілетін жеке тұлғаның тегін, 

атын, болса, әкесінің атын көрсетуге; 

 Клиенттің (жеке тұлғалар үшін) немесе оны танытатын тұлғаның (заңды және 

жеке тұлғалар үшін) жеке басын куәландыратын құжаттың нөмірін, осы құжат 

берілген күнді және берген органның атауын көрсетуге; 

 чекке Клиенттің қол қою үлгісі бар құжаттағы (жеке тұлғалар үшін)/Клиенттің 

қол қою үлгілері мен мөрінің таңбасы бар құжаттағы (мөрі болса, заңды тұлғалар 

немесе жеке кәсіпкерлер үшін) үлгіге сәйкес қол қоюға; 

 чекті толтырумен қатар чек түбіртегінің барлық деректемелерін толтыруға; 

 чек мәтінінде қате жібермеуге, түзетулерге және/немесе өшірулерге жол 

бермеуге; 

 Қазақстан Республикасының заңнамасымен белгіленген басқа да талаптарды 

сақтауға. 

2.5. Банк Клиентке осы Есеп-кассалық қызмет көрсету талаптарымен қарастырылған 

тәртіпте жазбаша хабарлама жіберу арқылы Клиент Банк берген чектерді/чек 

кітапшасын пайдаланғанда жол берілген, осы Есеп-кассалық қызмет көрсету талаптарын 

және/немесе Қазақстан Республикасы заңнамасының талаптарын бұзғаны үшін 

Клиентке берілген чек кітапшасын(-ларын) жоюға құқылы. 

2.6. Клиент чектерді тиісті түрде пайдаланбағаны үшін, чек кітапшасын немесе 

жекелеген толтырылмаған чектерді басқа тұлғаға бергені үшін, жоғалтқаны немесе 

ұрлатқаны үшін, сондай-ақ Клиент чектерге қол қоюға өкілеттік берген тұлғалар 

тарапынан қиянат жасалғаны үшін жауапкершілік көтереді. 

2.7. Банк келесі жағдайларда чек кітапшасын ауыстырады: 

 шот нөмірлері, Клиенттің атауы, Клиенттің мөрі, басқа да деректемелері 

өзгергенде; 

 Клиент барлық чектерін жұмсап тастағанда; 

 қандай да бір себеппен чек кітапшасы жарамсыз болса. 

2.8. Шоттың жабылуына байланысты чек кітапшасы пайдаланылмаған чектердің қалған 

түбіртерімен қоса қайтарылады. 

2.9. Чек кітапшасы/чектері жоғалса, ұрланса, чектерге қол қоюға уәкілетті тұлғалардың 

құрамы өзгерсе, Клиент бірден, бірақ кез келген жағдайда 3 (үш) жұмыс күнінен 

кешіктірмей бұл туралы Банкке жазбаша хабарлайды. Банк чектің жоғалуы/ұрлануы 

туралы уақтылы хабар алмаса, жоғалған/ұрланған чек кітапшасының тиісті түрде 

рәсімделген чектерін төлегені үшін жауапкершілік көтермейді. 

 

3. ТАРАПТАРДЫҢ ҚҰҚЫҚТАРЫ МЕН МІНДЕТТЕРІ  

3.1. Банк міндетті: 

3.1.1. Клиент Қазақстан Республикасының заңнамасына және Банктің ішкі құжаттарына 

сәйкес барлық құжаттарды тапсырғанда ұлттық және/немесе шетел валютасында Шот(-

тар) ашуға және Клиентке жеке сәйкестендіру кодын беруге; 

3.1.2. жіберушілер талап немесе тапсырма түрінде нұсқаулар бергенде Клиентке тиесілі 

ақшаның болуын (Шоттағы қалдық шегінде) қамтамасыз етуге; 

3.1.3. Қазақстан Республикасының заңнамасын, осы Есеп-кассалық ьқызмет көрсету 

талаптарын сақтай отырып, Клиенттің Шотына ақшаны есепке қосу және Клиенттің 

Шотынан ақша алу операцияларын жүргізуге; 

3.1.4. Қазақстан Республикасының заңнамасына сәйкес Шот бойынша есеп-кассалық 

қызмет көрсетуге; 

3.1.5. Клиенттің немесе ол өкілеттік берген тұлғаның қолына тапсыру арқылы Клиенттің 

және/немесе ол өкілеттік берген тұлғаның жазбаша талабы бойынша банктік шот 

бойынша үзінді жазба түрінде Шотта орналастырылған ақша сомасы туралы, Шот 

бойынша жүргізілген операциялар туралы ақпарат беруге; 

3.1.6. ҚР заңнамасымен, сондай-ақ Банктің ішкі құжаттарымен белгіленген тәртіпте 

Клиентке және/немесе ол атаған тұлғаға Шоттан қолма-қол ақша беруге; 

3.1.7. Шот бойынша жүргізілген операциялар бойынша құпия сақтауға, Қазақстан 

Республикасының заңнамасымен және/немесе осы Есеп-кассалық қызмет көрсету 

талаптарымен белгіленген тәртіпте, талаптарда, негіздер бойынша шоттың болуы, шот 

иесі және нөмірі туралы, шоттағы ақша қалдықтары мен қозғалысы туралы мәліметтерді 

үшінші тұлғаларға беруге; 

3.1.8. 3 (үш) жұмыс күні ішінде Клиент жазып берген чек төлеуден бас тартылған, ақауы 

бар және/немесе қолдан жасалған чек табылған әрбір жағдай туралы Клиентке жазбаша 

хабарлауға; 

3.1.9. осы Есеп-кассалық қызмет көрсету талаптарымен және Қазақстан 

Республикасының заңнамасымен қарастырылған тәртіпте және талаптарда Клиентке чек 

кітапшаларын беруге, бірақ Клиент Банк тарифтеріне сәйкес чек кітапшасын беру үшін 

Банкке комиссиялар төлеуі керек; 

3.1.10. Қазақстан Республикасының салық заңнамасымен қарастырылған мерзімде 

уәкілетті органдарға Клиент Шотының ашылуы/жабылуы туралы хабарлауға; 

3.1.11. нұсқау және/немесе ол бойынша берілетін құжаттар Қазақстан Республикасының 

заңнамасына сәйкес келмесе және/немесе қайшы келсе және/немесе Банк тарифтеріне 

сәйкес операциялар жүргізу үшін комиссияларды төлеу үшін Клиенттің Шотында ақша 

болмаса және/немесе жеткілікті болмаса, Клиенттің/үшінші тұлғаның нұсқауларын 

орындаудан бас тартуға; 

3.1.12. Клиенттің – заңды тұлғаның мөрін өзгерту қажеттілігіне алып келген 

атауы/ұйымдық-құқықтық нысаны өзгерген жағдайда, сондай-ақ мөр жоғалса немесе 

тозса, Клиентке жазбаша өтініштің негізінде жаңа мөр әзірлеуге 20 (жиырма) жұмыс 

күнін беруге, осы кезең ішінде Клиент мөрінің таңбасы қойылмаған төлем құжаттары 

бойынша Клиенттің Шоты бойынша операциялар жүргізуге; 

3.1.13. шот бойынша шығыс операцияларды тоқтату және/немесе шотта 

орналастырылған Клиенттің ақшасына тыйым салу туралы мемлекеттік органдардың 

шешімдерін Қазақстан Республикасының заңнамасына сәйкес орындауға; 

3.1.14. шот бойынша шығыс операцияларды тоқтату немесе Клиенттің шотындағы 

ақшаға тыйым салу туралы шешімнің күшін тоқтату туралы мемлекеттік органдардың 

тиісті жазбаша хабарламаларының негізінде, сондай-ақ Қазақстан Республикасының 

заңнамасымен қарастырылған жағдайларда шот бойынша шығыс операцияларды 

жаңғыртуға және ертеректе тыйым салынған ақшаға өкімдік ету бойынша Клиенттің 

құқығын шектемеуге; 

3.1.15. Қазақстан Республикасының заңнамасымен белгіленген тәртіпте Шоттан ақша 

алу туралы Қазақстан Республикасының заңнамасына сәйкес қойылған үшінші 

тұлғалардың нұсқауларын орындауға; 

3.1.16. осы Есеп-кассалық қызмет көрсету талаптарымен және Қазақстан 

Республикасының заңнамасымен артылған басқа да міндеттерді орындауға. 

 

3.2. Банк құқылы: 

3.2.1. Банк валюталық бақылау жүргізуі үшін, заңсыз жолмен алынған кірістерді 

заңдастыруға (жылыстатуға) және лаңкестікті қаржыландыруға қарсы іс-қимыл туралы 

Қазақстан Республикасы заңнамасының талаптарын Банктің сақтауы үшін Шот 

бойынша операциялар жүргізу үшін қажетті кез келген құжаттар мен кез келген 

ақпаратты Клиенттен сұрауға; 

3.2.2. келесі жағдайларда Клиенттің банктік шоттарын дебеттеу арқылы немесе 

Қазақстан Республикасының заңнамасымен тыйым салынбаған басқа әдіспен Банкте 

және/немесе басқа банктерде, банктік операциялардың жекелеген түрлерін атқаратын 

ұйымдарда ашылған Клиенттің кез келген басқа банктік шоттарынан және Клиенттің 

Шотынан акцептсіз, сөзсіз тәртіпте ақшаны есептен шығаруға: 

 Банк Клиенттің Шотына ақшаны қате есепке қосқанда; 

 төлем құжаттарының қолдан жасалуын растайтын құжаттар болса, қолдан 

жасалған төлем құжаттарының негізінде ақша Шотқа есепке қосылғанда; 

 осы Есеп-кассалық қызмет көрсету талаптарына сәйкес Клиент ақшалай 

міндеттемелерін орындамағанда немесе тиісті түрде орындамағанда; 

3.2.3. Банк филиалдарының операциялық залдарында, Банктің интернет-сайтында 

(www.qazaqbanki.kz) тиісті ақпаратты орналастыру арқылы Банктің жаңа тарифтері 

күшіне енетін күнге дейін қалған 10 (он) күнтізбелік күн бұрын Клиентке бұл туралы 

хабарлап, осы Есеп-кассалық қызмет көрсету талаптарын бір тарапты соттан тыс 

тәртіпте өзгертуге/толықтыруға; 

3.2.4. Банк филиалдарының операциялық залдарында, Банктің интернет-сайтында 

(www.qazaqbanki.kz) тиісті ақпаратты орналастыру арқылы Банктің жаңа тарифтері 

күшіне енетін күнге дейін қалған 10 (он) күнтізбелік күн бұрын Клиентке бұл туралы 

хабарлап, Шотты жүргізу, жабу үшін, есеп-кассалық қызмет көрсету үшін, басқа да 

банктік қызметтер ұсыну үшін Банк өндіріп алатын комиссиялардың мөлшерлерін бір 

тарапты соттан тыс тәртіпте өзгертуге; 

3.2.5. Клиенттің Шотында төлем талап-тапсырмасын орындау үшін қажетті ақша сомасы 

болмаса немесе жеткілікті болмаса, Банк Клиенттің банктік Шотында орындау үшін 

жеткілікті ақша сомасы келіп түскенге дейін алынған төлем талап-тапсырмаларын 

қабылдап, 1 (бір) жыл сақтайды; 

3.2.6. келесі жағдайларда бір тарапты тәртіпте Шотты жабуға және осы Есеп-кассалық 

қызмет көрсету талаптарының күшін тоқтатуға: 

 Клиент таратылса немесе қайта ұйымдастырылса, тарату/қайта ұйымдастыру 

фактісін растайтын құжаттар болса; 

 1 (бір) күнтізбелік күннен ұзақ уақыт бойы Клиенттің Шотында ақша болмаса; 

 операциялар заңсыз жолмен алынған кірістерді заңдастыру (жылыстату) 

мақсатында жасалды деп Банктің күмәні болса және/немесе операцияның бір 

тарапы (тараптары) лаңкестікті және экстремизмді қаржыландырумен 

байланысты ұйымдар мен тұлғалардың тізіміне қосылған ұйым немесе тұлға 

болса. 

3.2.7. Қазақстан Республикасының заңнамасымен қарастырылған жағдайларды 

есептемегенде Шотқа қойылған орындалмаған талаптар болса, Шотты жабудан бас 

тартуға. 

3.2.8. заңсыз жолмен алынған кірістерді заңдастыру (жылыстату) және лаңкестікті 

қаржыландыру мақсатында банктік операциялар жүргізу үшін Банкке берілген кез 

келген түрдегі деректерді алу, тексеру/қайта тексеру бойынша, Қазақстан 

Республикасының заңнамасымен тыйым салынбаған кез келген әрекеттер мен іс-

шараларды атқаруға. 

3.2.9. Клиент банктік шоттарын дебеттеу арқылы немесе Қазақстан Республикасының 

заңнамасымен тыйым салынбаған басқа әдіспен осы Есеп-кассалық қызмет көрсету 

талаптарына сәйкес Клиенттің шоттарынан төленуге тиісті комиссиялық сыйақыны 

есептен шығаруға. Клиент осы Есеп-кассалық қызмет талаптарының шеңберінде Банк 

ұсынған қызметтер үшін комиссиялық сыйақы сомаларын, сондай-ақ Банктің Шотты 

тікелей дебеттеуі арқылы осы Есеп-кассалық қызмет көрсету талаптарының шеңберінде 

Клиент нұсқауларын орындауына байланысты Банк көтерген барлық шығындарды 

Банктің алуына сөзсіз келісімін береді. 

3.2.10. Осы операция тарапы (тараптары) келесілер болса, операция жүргізуді тоқтатуға 

және/немесе жүргізуден бас тартуға: 

http://www.qazaqbanki.kz/
http://www.qazaqbanki.kz/

 Лаңкестікті және экстремизмді қаржыландырумен байланысты ұйымдар мен 

тұлғалар тізіміне кіретін ұйым немесе тұлға; 

 Лаңкестікті және экстремизмді қаржыландырумен байланысты ұйымдар мен 

тұлғалар тізіміне кіретін ұйымның немесе тұлғаның тікелей немесе жанама 

меншігіндегі немесе бақылауындағы заңды тұлға; 

 Лаңкестікті және экстремизмді қаржыландырумен байланысты ұйымдар мен 

тұлғалар тізіміне кіретін ұйымның немесе тұлғаның атынан немесе нұсқауы 

бойынша әрекет ететін жеке немесе заңды тұлға; 

 Лаңкестікті және экстремизмді қаржыландырумен байланысты ұйымдар мен 

тұлғалар тізіміне кірмейтін, бірақ лаңкестікті, экстремизмді қаржыландыруда 

немесе лаңкестікпен, экстремизммен байланысты деген күдік бар заңды немесе 

жеке тұлға. 

3.2.11. Келесі жағдайларда операция жүргізуден бас тартуға: 

 «Қылмыстық жолмен алынған кірістерді заңдастыруға (жылыстатуға) және 

лаңкестікті қаржыландыруға қарсы іс-қимыл туралы» Қазақстан Республикасы 

заңының 5-бабының 3-тармағының 1) – 4) тармақшаларымен қарастырылған 

талаптар бұзылса; 

 операцияның (-лардың) заңсыз жолмен алынған кірістерді заңдастыруға 

(жылыстатуға) бағытталуына Банктің күмәні болса. 

3.2.12. нысаны мен мазмұны Қазақстан Республикасының қолданыстағы заңнамасының 

талаптарына сәйкес келетін уәкілетті органдардың тиісті шешімдерінің (қаулыларының) 

негізінде шот бойынша шығыс операцияларды тоқтатуға және шоттағы ақшаға тыйым 

салуға. 

3.3. Клиент міндетті: 

3.3.1. Қазақстан Республикасының заңнамасымен және Банктің ішкі нормативтік 

құжаттарымен анықталатын Клиенттің Шотын ашу және жүргізу үшін қажетті барлық 

құжаттарды Банкке тапсыруға; 

3.3.2. Шот бойынша тиісті операция жасалған кезде қолданылатын Банк Тарифтеріне 

сәйкес Шотты жүргізу үшін және басқа банктік қызметтер ұсыну үшін Банкке 

комиссиялар төлеуге; 

3.3.3. Қазақстан Республикасы заңнамасының талаптарын сақтауға; 

3.3.4. Қазақстан Республикасының заңнамасына, осы Есеп-кассалық қызмет көрсету 

талаптарына қайшы келмейтін, Шот бойынша операциялар жүргізу туралы Қазақстан 

Республикасының заңнамасына және осы Есеп-кассалық қызмет көрсету талаптатырына 

сәйкес рәсімделген нұсқауларды Банкке беруге; 

3.3.5. Клиенттің Шотына ақшаның қате есептелу фактісі анықталған жағдайда Клиент 

қате фактісін анықтаған кезден бастап немесе қате есептелген ақшаны қайтару туралы 

Банк тиісті хабарлама жіберген кезден бастап 5 (бес) операциялық күннен кешіктірмей 

Шотқа қате есептелген ақшаны толық мөлшерде қайтаруға; 

3.3.6. үшінші тұлғалар Клиент Шотына қойған төлем талап-тапсырмалар акцептінен 

ішінара немесе толық бас тарту туралы 3 (үш) жұмыс күнінен кешіктірмей Банкке 

жазбаша хабарлауға немесе акцептеуге. Акцептен бас тартуға ол өкілеттік берген тұлға 

қолын қояды және Клиенттің мөрі қойылады. Клиенттің акцептінсіз (келісімінсіз) 

Шоттан ақша алуға Клиенттің келісімін қамтитын құжаттармен қоса үшінші тұлғалар 

қоятын төлем талап-тапсырмаларға осы тармақтың күші таралмайды; 

3.3.7. өзгерістерді растайтын құжаттардың түпнұсқаларын беріп, Клиенттің Шоты 

бойынша Банк жүргізетін операцияларға әсер ететін барлық өзгерістер туралы, соның 

ішінде, бірақ бұлармен шектелмей, Клиент атауының, орналасқан жерінің өзгеруі, 

Шотқа өкімдік етуге құқылы тұлғалардлың өзгеруі туралы Банкке бірден (үш жұмыс күні 

ішінде) жазбаша хабарлауға. Керісінше жағдайда, Банк Шот бойынша операциялар 

жүргізуге әсер ететін өзгерістер туралы ақпарат болмағанда жасалған әрекеттер 

(әрекетсіздік) үшін жауапкершілік көтермейді; 

3.3.8. Банкке қолма-қол ақша алуға өтінімді, ал Қазақстан Республикасының 

заңнамасымен қарастырылған жағдайларда алу күніне дейін қалған 1 (бір) жұмыс күні 

бұрын алыну мақсаттарын растайтын құжаттарды беруге және Банктегі бар банкноттар 

мен монеталарда қолма-қол ақша қабылдауға; 

3.3.9. жыл сайын 1 қаңтардағы жағдай бойынша, келесі жылдың 5 қаңтарынан 

кешіктірмей Шотының Сальдосын растауға; 

3.3.10. Шот жабылғанда пайдаланылмаған чектермен қоса Шот бойынша алынған 

барлық чек кітапшаларын Банкке қайтаруға; 

3.3.11. валюталық бақылау, заңсыз жолмен кірістерді заңдастыруға (жылыстатуға) және 

лаңкестікті қаржыландыруға қарсы іс-қимыл туралы Қазақстан Республикасы 

заңнамасының талаптарын сақтау мақсатында Банк сұраған құжаттарды оған беруге; 

3.3.12. осы Есеп-кассалық қызмет көрсету талаптарына және/немесе Қазақстан 

Республикасының заңнамасына сәйкес қойылатын Банк талаптарын, басқа да 

міндеттерді уақтылы және тиісті түрде орындауға. 

 

3.4. Клиент құқылы: 

3.4.1. Қазақстан Республикасының заңнамасына сәйкес Шоттағы ақшаға дербес өкімдік 

етуге; 

3.4.2. Банк белгілеген операциялық күн ішінде Шот бойынша операциялар жүргізуге; 

3.4.3. қолма-қол ақшалай емес есеп айырысудың барлық нысандарын пайдалануға, 

сондай-ақ Қазақстан Республикасының қолданыстағы заңнамасымен белгіленген 

тәртіпте және талаптарда қолма-қол ақшамен операциялар жасауға; 

3.4.4. Банк ұсынатын банктік қызметтердің толық кешенін алуға; 

3.4.5. Шоттағы ақша сомасы және белгілі бір уақыти кезеңі үшін Шот бойынша 

жүргізілген операциялар туралы Банктен мәліметтер алуға; 

3.4.6. Шот жабылады деп болжанған/Есеп-кассалық қызмет көрсету талаптарының күші 

тоқтаған күнге дейін қалған кем дегенде 30 (отыз) күнтізбелік күннен кешіктірмей бір 

тарапты тәртіпте осы Есеп-кассалық қызмет көрсету талаптарының күшінің 

тоқтауы/Шотты жабу туралы жазбаша өтінішпен Банкке жүгінуге, бірақ Қазақстан 

Республикасының заңнамасына сәйкес Шотты жабуға/ осы Есеп-кассалық қызмет 

көрсету талаптары күшінің тоқтауына Қазақстан Республикасының заңнамасына сәйкес 

кедергі келтіретін жағдайлар болмаса. 

 

4. ТАРАПТАРДЫҢ ЖАУАПКЕРШІЛІГІ  

4.1. Клиент осы Есеп-кассалық қызмет көрсету талаптарына және Қазақстан 

Республикасының заңнамасына сәйкес қабылданған міндеттемелерді орындамағаны 

немесе тиісті түрде орындамағаны үшін жауапкершілік көтереді. 

4.2. Банк Клиенттің Шотынан ақшаны уақтылы есептен шығармағаны немесе заңға 

қайшы есептен шығарғаны үшін Клиентке шығындарды емес, өсімақыны, бірақ 

міндеттемелерін тиісті түрде орындаған күнді есептемегенде әр кешіктірілген 

операциялық күн үшін Банк уақтылы есепке қоспаған/заңға қайшы есептен шығарған 

ақша сомасының 0,01% (нөл бүтін жүзден бір пайыз), бірақ кез келген жағдайда аталған 

соманың көп дегенде 5% (бес пайыз) мөлшерінде өсімақы төлейді. 

4.3. Клиенттің нұсқауларын, соның ішінде, бірақ бұлармен шектелмей, Шоттан ақша 

аудару және/немесе Шоттан қолма-қол ақша беру туралы нұсқауларды орындамағаны 

немесе тиісті түрде орындамағаны үшін Банк Клиентке шығындарды емес, өсімақыны, 

бірақ міндеттемелерін тиісті түрде орындаған күнді есептемегенде әр кешіктірілген 

операциялық күн үшін Банк орындамаған немесе тиісті түрде орындамаған нұсқау 

сомасының 0,01% (нөл бүтін жүзден бір пайыз), бірақ кез келген жағдайда аталған 

берешек сомасының көп дегенде 5% (бес пайыз) мөлшерінде өсімақы төлейді. 

4.4. Банк келесілер үшін жауапкершілік көтермейді: 

1) Қазақстан Республикасының нормативтік құқықтық актілерінің күшіне 

енуіне байланысты осы Есеп-кассалық қызмет көрсету талаптарының 

өзгергені үшін; 

2) уәкілетті мемлекеттік органдардың шешімдері негізінде Шот бойынша 

шығыс операцияларды тоқтату және/немесе шоттағы ақшаға тыйым салу 

нәтижесінде Клиент көтерген шығындар үшін;  

3) Клиенттің келісімінсіз шоттан ақшаның алынуын дәлелдеу үшін және 

келісімінсіз Шоттан ақшаны есептен шығаруға қарсы Клиенттің қарсылығын 

мәні бойынша қарастырмайды. 

4.5. Клиент осы Есеп-кассалық қызмет көрсету талаптарының 3.3 тармағының 3.3.2. 

және 3.3.5 тармақшаларымен қарастырылған кез келген міндеттемелерін орындамағанда 

немесе тиісті түрде орындамағанда Банк Клиент міндеттемелерін орындамаған күнді 

қоса алғанда әр кешіктірілген күнтізбелік күн үшін орындалмаған/тиісті түрде 

орындалмаған міндеттемелер сомасының 0,1% (нөл бүтін оннан бір пайыз) мөлшерінде 

Клиенттен өсімақы өндіріп алуға құқылы. 

4.6. Өрт, су басу, жер сілкінісі, электр энергиясының берілуінің істен шығуы, 

Тараптардың кез келгені орындауға міндетті мемлекеттік органдардың шешімдері 

сияқты, бірақ бұлармен шектелмейтін жағдайлардың салдары болса, Тараптар 

міндеттемелерін орындамағаны немесе тиісті түрде орындамағаны үшін 

жауапкершіліктен босатылады. 

4.7. Клиент Банкке осы Есеп-кассалық қызмет көрсету талаптарына, Қазақстан 

Республикасының заңнамасына және Банктің ішкі нормативтік құжаттарына сәйкес 

тапсырылған құжаттардың шынайы болуы үшін жауапкершілік көтереді. 

 

5. АБШШ КҮШІНДЕ БОЛАТЫН МЕРЗІМ, ОНЫ ӨЗГЕРТУ ЖӘНЕ БҰЗУ 

ТӘРТІБІ 

5.1. АБШШ Клиентке ағымдағы шот ашылған күннен бастап күшіне енеді және 

белгіленбеген мерзімде қолданылады. 

5.2. АБШШ күші келесі жағдайларда тоқтатылады: 

1) АБШШ бұзу туралы Тараптардың жазбаша келісімі бойынша; 

2) осы Есеп-кассалық қызмет көрсету талаптарымен және Қазақстан 

Республикасының заңнамасымен қарастырылған негіздер бойынша және 

тәртіпте Банк Шотты жапқанда;  

3) осы Есеп-кассалық қызмет көрсету талаптарына сәйкес АБШШ бұзу туралы 

Клиенттің өтініші бойынша, АБШШ бұзылуына кедергі келтіретін жағдайлар 

болмауы керек. 

5.3. АБШШ бұзу Клиенттің ағымдағы шотын жазу үшін негіз болады. 

 

6. ҚОРЫТЫНДЫ ТАЛАПТАР 

6.1. Клиент банктік шоттарын дебеттеу арқылы немесе осы Есеп-кассалық қызмет 

көрсету талаптарына сәйкес Қазақстан Республикасының заңнамасымен тыйым 

салынбаған басқа әдіспен Банктің банктік шоттардан ақша сомаларын акцептсіз алуына 

келісім береді. 

6.2. Клиентке Шот бойынша Есеп-кассалық қызмет көрсету Банк белгілеген 

операциялық уақытта жүргізіледі. 

6.3. Заңсыз жолмен алынған кірістерді заңдастыруға (жылыстатуға) және лаңкестікті 

қаржыландыруға қарсы іс-қимыл туралы Қазақстан Республикасының заңнамасын 

Банктің сақтауы мақсатында Клиент банктік операцияларды жүргізу үшін Банкке 

берілген кез келген деректерді алу, тексеру/қайта тексеру жөніндегі іс-шараларды, 

Қазақстан Республикасның заңнамасымен тыйым салынбаған кез келген әрекеттерді 

атқаруға Банкке келісімін береді. 

6.4. Клиент келесі жағдайларда коммерциялық және банктік құпияны құрайтын 

ақпаратты Банктің ашуына келісімін береді: 

 Қазақстан Республикасының заңнамасына және негіздер бойынша Банк 

қызметін тексеретін тұлғаларға; 

 сондай-ақ контрагентке (-терге), бірақ Банк мәні контрагенттің (-тердің) Банктен 

алған/алатын ақпаратты үшінші тұлғаларға таратпау туралы міндеттемелерді 

қабылдау болып табылатын келісімді (-дерді) осындай тұлғамен (-лармен) 

жасауы керек. 

6.5. Тараптар осы Есеп-касслық қызмет көрсету талаптарын тиісті түрде орындау 

бойынша туындаған дауларды келіссөздер арқылы, бір келісімге келе алмаған жағдайда 

Қазақстан Республикасының заңнамасымен қарастырылған тәртіпте шешеді. 

6.6. Осы Есеп-кассалық қызмет көрсету талаптарының шеңберінде жіберілетін барлық 

хабарламалар мен хабарлар жазбаша жасалуы керек. Тапсырыс хатымен, факс, телеграф 

арқылы жіберілсе немесе қолға тапсырылса, тиісті түрде жіберілген болып саналады, 

бірақ таңдалған байланыс арнасы хабарламаның/хабардың жеткізілуге тиісті тұлғаға 

жеткізілуін растауды қарастыруы керек. 

6.7. Аталған мерзім ішінде Клиенттен шотты жабу/шартты бұзу туралы өтініш келіп 

түспесе, Банк филиалдарының операциялық залдарында, Банктің интернет-сайтында 

(www.qazaqbanki.kz) тиісті ақпаратты орналастыру арқылы өзгерістер мен 

толықтырулар енгізілетін күнге дейін қалған 10 (он) күнтізбелік күн бұрын бұл туралы 

Клиент хабар алса, осы Есеп-кассалық қызмет көрсету талаптарына енгізілген барлық 

өзгерістер мен толықтырулар заңды күшке ие болады. 

6.8. Осы Есеп-кассалық қызмет көрсету талаптарымен реттелмеген барлық қатынастар 

Қазақстан Республикасы заңнамасының нормаларына сәйкес жүзеге асырылады және 

реттеледі. 

http://www.qazaqbanki.kz/

